
ᐱᕙᓪᓕᐊᔪᑦ:  ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓄᑦ ᓄᑖᒥᑦ ᐊᖓᔪᖅᑳᖅᑖᕐᐳᑦ ᐊᒻᒪᓗ ᑭᒡᒐᖅᑐᐃᔩᒃᓴᐃᑦ. 

ᐱᕙᓪᓕᐊᔪᓂᑦ: ᐅᑐᐱᕆ 14, 2021 - ᐃᖃᓗᐃᑦ, ᓄᓇᕘᒥ- ᑕᐃᑲᓂ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓄᑦ ᐃᓚᒌᑦ 
(NEU) ᓯᑕᒪᐅᔪᙱᒐᖅᑑᓪᓗᓂ ᑲᑎᒪᕕᔾᔪᐊᕐᓂᖏᑦ, ᑲᑎᒪᔩᑦ ᓂᕈᐊᖅᓯᓚᐅᖅᑐᑦ ᔭᐃᓴᓐ ᕉᓵᓐᒥ ᐃᖃᓗᒻᒥᐅᖅ, ᐊᖓᔪᖅᑳᖅᑖᖓᓐ ᓄᓇᕘᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓄᑦ ᑕᐃᒫᓪᓗ ᑭᒡᒐᖅᑐᐃᓂᐊᕐᓗᓂ ᐊᕌᒍᓄᑦ ᒪᕐᕉᓐᓄᒃ ᐅᑐᐱᕆ ᓴᐃᐸᐅᓕᖅᐸᑦ (Oct. 7), 2021ᒥ ᐱᒋᐊᓪᓗᓂ. 

“ᐃᑉᐱᒋᔭᓐᓂᑦ ᐊᒻᒪᓗ ᖁᔭᒋᔭᖕᓂᑦ ᐱᔨᑦᓯᕋᖅᑎᑕᐅᔪᓐᓇᓂᖕᓄᑦ ᐊᖓᔪᖅᑳᖅᑖᖑᓗᖓ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓄᑦ”, ᐅᖃᖅᑐ ᕉᓵᓐ 
ᐃᓇᖐᖅᓯᓚᐅᕐᑐᖅ ᐅᐃᓕᐊᒻ (ᐱᐅᓪ) ᕙᓄᓪᒥ ᑕᐃᓐᓇ ᐊᖓᔪᖅᑳᕆᔭᐅᓚᖅᑐᖅ ᒪᕐᕈᐃᖅᓯᓪᓗᓂ.  “ᒫᓐᓇᐅᔪᖅ ᑲᔪᓯᑎᒋᐊᕐᓗᒋᑦ ᑕᐃᒃᑯᐊ ᓯᕗᓪᓖᓐᓂᑦ 
ᑲᒪᒋᔭᖃᓚᐅᖅᑐᑦ ᑲᑐᔾᔨᔩᓪᓗ ᐱᓕᕆᐊᕆᓯᒪᔭᖏᑦ ᐊᒻᒪᓗ ᓄᑖᓂᑦ ᐱᔭᒃᓴᓂᑦ ᐱᓇᓱᐊᕐᓂᖕᒧᑦ”.   

ᑕᒪᓐᓇ ᑲᑎᒪᓂᔾᔪᐊᖅ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐅᓪᓗᓕᐅᖅᑕᐅᓯᒪᔪᒻᒪᓐ ᐅᑐᐱᕆ 2020ᐅᑎᓪᓗᒍ, ᑭᓯᐊᓂ ᐅᖓᕝᕙᒋᐊᖅᑕᐅᓪᓗᓂ 
ᐊᕐᕌᒍᒥ ᐱᔾᔪᑕᐅᓪᓗᓂᓗ ᓄᕙᔾᔪᐊᓐᓇᖅ-19, ᑭᒃᑯᓕᒫᓂᑦ ᐊᑦᑕᓇᖅᑐᒦᑦᑎᑦᓯᑦᑕᐃᓕᒪᓂᕐᒧᑦ.  ᑕᐃᒪᐃᖕᒪᓐ ᕙᓄᓪ ᐊᒻᒪᓗ ᑕᐃᒃᑯᐊ ᐊᓯᖏᑦ 
ᑲᑐᔾᔨᔨᐅᖃᑎᖏᑦ ᐊᕐᕌᒍᒥᑦ ᐅᖓᕝᕙᒋᐊᖅᑕᐅᓚᐅᕐᐳᑦ, ᑕᐃᒫᓪᓗ ᐊᕐᕌᒍᓄᑦ ᓯᑕᒪᓄᑦ ᐱᔭᒃᓴᖃᖅᑎᑕᐅᓪᓗᑎᑦ ᐱᐅᓯᖃᓲᖑᒐᓗᐊᖅᑎᓪᓗᒋᑦ ᐊᕐᕌᒍᑦ 
ᐱᖓᓱᓂᑦ.  ᕉᓵᓐ ᓂᕈᐊᖅᑕᐅᓂᖓ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓄᑦ ᐱᓕᕆᑎᑕᐅᓂᖓᑦ ᐊᕐᕌᒍᐃᑦ ᒪᕐᕉᖕᓄᒃ ᐃᓂᒋᓂᐊᖅᑕᖓ 
ᑲᑎᒪᓂᔾᔪᐊᖅᑕᖃᒃᑲᓐᓂᒐᓱᐊᕐᓂᖏᓐᓂᑦ 2023ᒥᑦ. 

ᑕᒪᒃᑯᐊ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑭᒡᒐᖅᑐᐃᔨᐅᓲᖑᒻᒪᑕ ᓄᓇᑦᓯᐊᑦᑕ ᐃᖅᑲᓇᐃᔭᖅᑎᖁᑎᖏᓐᓄᑦ ᑕᐃᒃᑯᐊᓗ ᐱᓕᕆᔩᑦ, ᓄᓇᕗᑦ 
ᒐᕙᒪᖃᕐᕕᖓᓂᑦ (GN), ᓄᓇᓖᑦ ᐃᖅᑲᓇᐃᔭᖅᑎᖁᑎᖏᑦ, ᐃᓪᓗᓕᕆᔨᒃᑯᑦ ᐃᖅᑲᓇᐃᔭᕐᑎᖁᑎᖏᑦ, ᖁᓪᓕ ᐆᒻᒪᖁᑎᓕᕆᔨᒃᑯᖏᑕ ᐃᖅᑲᓇᐃᔭᕐᑎᖁᑎᖏᑦ 
ᐊᒻᒪᓗ ᐱᓕᖕᒪᒃᓴᓕᕆᕕᒃ ᑯᐊᐳᕇᓴᖏᑕ ᐃᖅᑲᓇᐃᔭᖅᑎᖁᑎᖏᓪᓗ. 

“ᐃᓚᒋᔭᐅᔪᑦ ᑲᑐᔾᔨᖃᑎᒌᖏᓄᑦ ᐃᓱᒪᒋᓗᒍ 80ᐴᓴᐅᔪᑦ ᐃᖅᑲᓇᐃᔭᖅᑎᒋᔭᐅᔪᑦ ᓄᓇᕘᒥ ᒐᕙᒪᒃᑯᖏᓐᓄᑦ, ᐃᓚᒋᓗᒋᑦ ᐋᓐᓂᐊᕕᖕᒥᐅᑦ ᐊᒻᒪᓗ ᐊᓯᖏᓂᑦ 
ᐃᖅᑲᓇᐃᔮᓖᑦ ᐊᑦᓱᕈᓐᓇᖅᑐᓂᑦ ᑕᖃᓇᒃᑲᓗᐊᖅᑎᓪᓗᒍ ᒫᓐᓇᐅᔪ ᓄᕙᔾᔪᐊᖕᓇᖅ-19 ᖃᓂᒪᓇᔾᔪᐊᖃᖅᑎᓪᓗᒍ ᓄᖃᓚᐅᖅᓯᒪᖏᑦᑐᑦ ᑕᐃᒪᖓᓕᒫᖅ”, 
ᓂᓪᓕᐊᔪᖅ ᕉᓵᓐ.  “ᐱᔪᒪᔭᕗᑦ ᒪᑯᐊ ᐃᓚᒋᔭᐅᔪᓕᒫᑦ, ᓇᒥᑐᐃᓐᓈᖅᑐᑦ, ᐃᓯᖅᐸᑦᑐᑦ ᖃᐅᑕᒫᑦ ᐃᖅᑲᓇᐃᔭᕐᕕᒥᓄᑦ ᑲᒪᒋᔭᐅᒃᓯᐊᖁᓪᓗᒋᑦ 
ᐃᑉᐱᒋᔭᐅᑦᓯᐊᖃᓯᐅᑎᓗᑎᓪᓗ,  ᐊᑭᓕᖅᓱᖅᑕᐅᑦᓯᐊᕐᓗᑎᑦ ᐃᖅᑲᓇᐃᔮᖏᑦ ᑕᑯᓪᓗᒋᑦ ᐱᔨᑦᓯᕋᖅᑎᒋᔭᐅᓗᑎᑦ ᓄᓇᕘᒥᐅᓄᑦ”. 

ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᓯᕈᖅᓯᒪᔪᒥᑦ ᐊᖏᖃᑎᒌᕈᑎᒥᑦ ᓄᑖᖑᑎᑦᑕᐅᓯᒪᔪᒥᑦ ᓴᖅᑮᓯᒪᖏᒻᒪᑕ ᓱᓕ ᐊᕐᕌᒍᓕᖅᑐᑦ ᐱᖓᓱᑦ ᐊᒻᒪᓗ ᓄᓇᕘᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐱᒋᐊᖅᑎᑦᑎᒋᐊᖃᓚᐅᖅᑐᑦ ᐃᖅᑲᑐᐃᕕᒃᑯᑎᒍᑦ ᓯᓚᐃᕐᕆᔭᐃᓂᒃᑯᑦ ᐊᖏᖃᑎᒌᕈᑎᒥᑦ ᐊᑐᓕᖅᑎᑦᓯᓇᓱᐊᕐᓂᕐᒧᑦ. 

“ᑕᒪᓐᓇ ᓄᓇᕗᒻᒥ ᒐᕙᒪᒃᑯᑦ ᐅᑉᐱᓇᖏᑦᑐᒥᑦ ᐊᒻᒪᓗ ᐃᓱᒪᖃᖅᓱᒋᔅᓯᖏᓐᓂᖏᑦ ᐱᔪᒪᓂᖏᑦ ᐊᖏᖃᑎᕇᒍᑎᒥᑦ ᑕᐃᒪᐃᓕᖓᑎᓪᓗᒍ  ᑕᑯᑎᑦᓯᖕᒪᑦ 
ᐱᔭᒃᓴᖃᕐᓂᑎᓐᓂᑦ ᑭᒡᒐᖅᑐᐃᒋᐊᖃᓐᓂᑎᓐᓂᑦ ᐃᓄᖁᑎᒃᑎᓐᓂᑦ ᓄᓇᕘᒥᐅᓂᑦ ᒫᓐᓇᐅᔪᖅ  ᐊᔅᓱᕈᒍᑎᒋᕆᐊᖃᓪᓚᕆᓕᖅᑕᕗᑦ”, ᐅᖃᖅᑐᓂ ᕉᓵᓐ.  
“ᒫᓐᓇᕈᓗᒃ, ᖃᐅᔨᒪᑎᓂᐊᖅᑕᕗᑦ ᐃᓚᒋᔭᐅᔪᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐅᔾᔨᓇᖅᓯᒋᐊᖓ ᓄᓇᒻᒥ ᒐᕙᒪᒃᑯᑦ ᓈᒪᒻᒥᖅᐹᑯᑦ ᐊᖏᖃᑎᕇᒍᑎᒥᑦ 
ᐊᑐᓕᖅᑎᔅᓯᓚᖓᓚᐅᖏᓐᓂᖏᓐᓂᑦ ᐅᕝᕙᓘᓐᓃᑦ ᐋᔩᖃᑎᖃᓂᖏᑦ ᑕᐃᒫᖔᖅ ᐃᓱᒪᖃᖅᓱᕆᔅᓯᖏᓐᓂᖏᑦ ᓄᓇᕗᒻᒥ ᐃᖅᑲᓇᐃᔭᖅᑎᖏᓐᓂᑦ, ᑕᐃᒃᑯᐊᓗ 
ᐃᓚᒋᔭᐅᔪᓕᒻᒫᑦ ᓴᐳᔾᔨᓂᐊᖅᑕᕗᑦ”. 

ᐅᑯᐊᓗ ᓂᕈᐊᖅᑕᐅᓚᐅᕐᒥᔪᑦ ᓄᓇᕘᒥ ᐃᖅᑲᓇᐃᔭᖅᑏ ᑲᑐᔾᔨᖃᑎᒌᖏᓄᑦ ᑭᒡᒐᖅᑐᐃᔩᑦ ᑲᑎᒪᕕᔾᔪᐊᖅᑎᓪᓗᒋᑦ ᐅᑐᐱᕆ 5ᒥ 7ᒧᑦ 2021, ᑕᒫᓂ ᐃᖃᓗᖕᓂ, 
ᑕᕝᕙᐅᑯᐊ: ᕆᒃ ᕌᐳᑦᔅ (ᐅᑎᖅᑎᑕᖅ) ᓯᕗᓪᓕᖅ ᐊᖓᔪᖅᑳᖅ ᑐᓪᓕᐊ, ᒪᐃᒃ ᖃᐃᔪᒐᓇ, ᑐᓪᓕᐊ ᐊᖓᔪᖅᑳᑉ ᑐᓪᓕᐊᓄᑦ; ᔮᓪ ᓛᖕ ᐊᓪᓚᑦᑎ; ᐊᒻᒪᓗ ᐊᓕᓴᓐ 
ᑰᒪᓐ ᑮᓇᐅᔭᓕᕆᔨ 

ᕙᐃᑦ ᒪᐅᑕᕆ’ᓈᑦ ᓂᕈᐊᖅᑕᐅᓪᓗᓂ ᑭᖑᕝᕕᖅᑎᒋᔭᐅᓗᓂ ᑐᓪᓕᐊᑕ ᐊᖓᔪᖅᑳᖓᓄᑦ ᐊᒻᒪᓗ ᔩᓐ ᐳᑦᓇᒃ ᓂᕈᐊᖅᑕᐅᓪᓗᓂ ᑭᖑᕝᕕᖅᑎᒋᔭᐅᖁᓪᓗᒍ 
ᐊᓪᓚᑦᑎᒧᑦ.  ᑕᐃᒃᑯᐊᓗ ᐃᓚᒋᔭᐅᓂᐊᖅᑐᑦ ᑭᒡᒐᖅᑐᐃᔨᓄᑦ ᐊᖓᔪᖅᑳᖃᕐᕖᑦ ᓄᓇᑦᓯᐊᑦᑕ ᐊᕕᑦᑐᖅᓯᒪᔭᖏᓐᓂᑦ ᑐᓪᓕᐊ ᐊᖓᔪᖅᑳᖓᑕ ᓅᓪ ᑳᓕᓐᔅ, ᕉᑦ 
ᖃᓗᕋᖅ ᐊᒻᒪᓗ ᔪᐊᐃᔅ ᓚᐳᕋᐃᔅ. 

“ᖁᔭᓐᓇᒦᕈᒪᓪᓗᒍ (ᐊᖓᔪᖅᑳᖑᓚᐅᖅᑐᖅ) ᐱᐅᓪ ᐊᒻᒪᓗ ᑕᐃᒃᑯᐊ ᑭᒡᒐᖅᑐᐃᔨᐅᖃᑎᖏᑦ ᐃᓚᒌᑦ ᐱᔨᑦᓯᕋᖅᑎᒋᔭᐅᓚᐅᕐᓂᖏᓐᓂᑦ ᓄᓇᕘᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᓄᑦ ᓄᓇᕗᒻᒥᐅᓄᓪᓗ”, ᐅᖃᖅᑐᓂ ᕉᓵᓐ.  “ᓂᕆᐅᒋᔭᖃᑦᓯᐊᖅᑐᒥᑦ ᐱᔭᔅᓴᖃᑎᓪᓗᑕ 
ᑭᒡᒐᖅᑐᐃᔨᐅᓕᕋᑖᓪᓗ ᐱᔪᓐᓇᓐᓂᖃᖅᑎᑕᐅᓂᑦᑎᓐᓂᑦ ᑭᒡᒐᖅᑐᐃᖁᓪᓗᑕ ᓄᓇᕘᒥ ᐃᖅᑲᓇᐃᔭᖅᑏ ᑲᑐᔾᔨᖃᑎᒌᖏᓐᓂᑦ ᓈᒻᒪᓐᓃᖅᐹᒥᑦ ᓄᓇᕗᒻᒥᐅᓄᑦ 
ᐃᓚᒋᔭᐅᔪᓄᓪᓗ ᐱᔨᑦᓯᕋᒍᒪᓂᑦᑎᓐᓂᑦ ᐃᖅᑲᓇᐃᔭᖅᑎᖁᑎᒋᔭᐅᔪᑦ ᑲᒪᒋᔭᐅᑦᓯᐊᖁᓪᓗᒋᑦ ᐊᒻᒪᓗ ᐃᑉᐱᒋᔭᐅᑦᓯᐊᖁᓪᓗᒋᑦ ᐃᓱᒪᖃᒋᐊᒃᑲᓐᓂᔪᓐᓇᕐᓂᐅᔪᒧᑦ 
ᐃᖅᑲᓇᐃᔭᑎᖁᑎᖏᑦ ᐱᓪᓗᒋᑦ. 

ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᒻᒥᔪᑦ ᑭᒃᑯᐃᓐᓇᐃᑦ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖏᓐᓄᑦ ᑲᓇᑕᒥ (PSAC) ᐃᑭᐊᖅᑭᕕᐊᑕ ᑐᕌᕐᕕᐊ: 
www.neu.ca 

ᐱᕙᓪᓕᐊᔪᓂᑦ ᑐᑭᓯᒋᐊᕐᕕᒃᓴ: ᔭᐃᒻᔅ ᑲᐃᓚ, ᐱᕙᓪᓕᐊᔪᓕᕆᔨ ᓄᓇᕘᒥ ᐃᖅᑲᓇᐃᔭᑏᑦ ᑲᑐᔾᔨᖃᑎᒌᖏᑦ.   

ᐅᖄᓚᐅᑎᕋᓛᖓᑕ ᓈᓴᐅᑎᖓ:  867-222-2436  ᑎᑎᕋᕐᕕᒋᓗᒍ ᖃᕆᑕᐅᔭᖅᑎᒍᑦ ᓇᒃᓯᐅᔾᔨᕕᐊ: james@neu.ca 

Nunavut Employees Union Press Release October 2021 – New President (INK) 

http://www.neu.ca/
mailto:james@neu.ca?subject=New%20President%20Press%20Release%20Oct%2021%20INK

